
Allah % telah meletakkan fadhilat
yang besar, keistimewaan yang mulia
kepada empat kalimah. Ini
menunjukkan betapa besar
kedudukannya, tinggi darjatnya, mulia
martabatnya, mempunyai
keistimewaan berbanding dengan
ucapan-ucapan yang lain, ianya
adalah;

Di antara fadhilat / kelebihan
kalimah-kalimah ini ialah:

1- Ucapan Yang Sangat Disukai /
Dikasihi Oleh Allah ¥.

Dari Samurah bin Jundub r.a, sabda
Nabi #, maksudnya: "Ucapan yang
sangat disukai/dikasihi oleh Allah %
ialah empat:

Subhanallah, Alhamdulillah, La llaha

lllallah, dan Allahu Akbar." [HR: Muslim:
2137]

2- Di Antara Kelebihannya: Nabi
Sangat Mengasihinya.

Dari Abu Hurairah r.a, sabda Nabi #
yang bermaksud: “Bahawa aku
mengucapkan:

lebih aku kasihi daripada benda-

benda yang disinari cahaya matahari”
[HR: Muslim, 2695].

3- Di Antara Kelebihannya: Pahala
Yang Amat Besar.

Ummu Hani’ bt Abu Talib berkata:
Rasulullah s.a.w menziarahi saya,
maka saya pun berkata: Saya telah
tua dan lemah, ajarilah saya beramal
dengan suatu amalan yang saya

boleh lakukan dalam keadaan saya
duduk. Sabda Nabi # yang
bermaksud:

"Bertasbih kepada Allah 100 Kkali
tasbih, kerana ia menyamai engkau
memerdekakan 100 orang daripada
keturunan Nabi Ismail . Pujilah
Allah 100 kali pujian, ia menyamai
engkau menyediakan 100 ekor kuda
yang lengkap dengan senjata
persiapan perang berperang pada
jalan Allah. Bertakbirlah kepada Allah
100 kali takbir, ia menyamai engkau
menyediakan 100 ekor unta (yang
dihadiahkan) korban yang diterima.
Bertahlilah kepada Allah 100 kali
tahlil, ia akan memenuhi di antara
langit dan bumi, dan tidak ada
seorang pun lebih amalannya pada
ketika itu melainkan orang itu beramal
seperti amalan engkau." [Al-Musnad:
344/6, “Hasan”].

4- Di Antara Kelebihannya: la
Adalah Penghapus Dosa (Kecil).
Dari Abdullah bin ‘Amru bin Al-‘As ra:
Sabda Rasulullah &: Maksudnya:
"Tidak ada seorang lelaki di atas
muka bumi berkata:

melainkan  Allah  mengampunkan

dosanya walaupun sebanyak buih di
lautan.” [At-Tirmizi (3460), “Hasan’]

5- Di Antara Kelebihannya: la Adalah
Tanaman Syurga. (i (»# $f)

Dari Abdullah bin Mas’ud RA: Sabda
Nabi #: Maksudnya: "Aku bertemu
Nabi Ibrahim pada malam aku dibawa

berjalan malam (Isra’), katanya:
Wahai Muhammad, sampaikan
salamku kepada umatmu, khabarkan
kepada mereka bahawa syurga

mempunyai bumi yang baik, airnya

bersih dan ia adalah “Qi’an” (iaitu
suatu tempat yang luas lagi rata, tidak
ada tumbuhan, buminya subur),
tanamannya ialah:

J«fi 4&\“5 ) ‘ﬂl 4.‘1 ‘ﬂj oy M}\j ol O

Subhanallah, Alhamdulillah, La Ilaha

lllallah dan Allahu Akbar." [Riwayat at-
Tirmizi (3462) “Hasan”]

6- Di Antara Kelebihannya:
Panjang Umur Dalam Islam,
Banyak Bertakbir, Bertasbih,

Bertahlil Dan Bertahmid.

Dari Abdullah bin Syaddad: Bahawa
tiga orang daripada Bani ‘Uzrah
datang menghadap Nabi #% dan
memeluk Islam. Nabi # bertanya:
"Siapa yang sanggup menjaga
mereka ini? Jawab Talhah R.A: Saya.
Maka mereka pun duduklah bersama
Talhah, kemudian Nabi menghantar
satu pasukan jihad, salah seorang
daripada mereka keluar bersama
rombongan dan mati  syahid.
Kemudian Nabi 22 menghantar pula
kumpulan yang lain, salah seorang
daripada mereka keluar bersama
rombongan tersebut dan mati syahid
juga. Manakala seorang lagi kawan
mereka mati di atas tilam di
rumahnya.

Kata Talhah: Aku bermimpi bertemu
mereka di dalam syurga, aku melihat
orang yang mati di atas tilam di
rumahnya berada di hadapan,
manakala orang kedua yang mati
syahid berada di belakangnya, dan
orang yang mati syahid yang pertama
sekali di belakang mereka. Maka aku
berasa pelik tentang kedudukan
mereka, lalu aku pergi berjumpa
dengan Nabi % dan menceritakan
kepadanya. Maka Rasulullah &
bersabda: Maksudnya: ((Apa yang
engkau pelikkan, tidak ada seorang
pun lebih afdhal di sisi Allah daripada

seorang mukmin yang panjang
umurnya di dalam Islam, banyak
bertakbir, bertasbih, bertahlil dan

bertahmid." [Al-Musnad: 1/163, “Hasan”]

7- Di Antara Kelebihannya: Allah
Memilih Empat Kalimah Ini Untuk
Hamba-Hamba-Nya.

Dari Abu Hurairah dan Abu Sa’id ra:
Sabda Rasulullah #: "Allah memilih
empat ucapan:

Sesiapa yang mengucapkan
Subhanallah, dituliskan baginya dua
puluh kebajikan dan dihapuskan
darinya dua puluh kejahatan. Sesiapa
yang mengucapkan Allahu Akbar,

pahalanya sama. Sesiapa yang
mengucapkan La llaha lllallah,
pahalanya sama. Sesiapa yang
mengucapkan "Gl oy 4 "

Alhamdulillahi Rabbil ‘Alamin, dari
dirinya sendiri (secara sukarela),
dituliskan baginya tiga puluh kebajikan
dan dihapuskan padanya tiga puluh
kesalahan.)) [Al-Musnad (2/302) Sahih].

8- Di Antara Kelebihannya: Menjadi
Perisai Dari Api Neraka.

Dari  Abu Hurairah ra: Sabda
Rasulullah #, maksudnya: "Ambillah
perisai kamu! Kami bertanya: Wahai
Rasulullah adakah musuh datang?
Sabdanya: Tidak, tetapi perisai kamu
dari api neraka. Ucaplah:

Mereka akan datang pada hari kiamat
untuk membebaskan orang yang
membacanya dan mendahulukannya.
Kalimah-kalimah itu adalah Al-
Baqiyaat as-Solihaat "—\tLal oLl
jiaitu amalan soleh yang kekal". [AI-
Mustadrak (1/541) Sahih].



9- Di antara kelebihannya: Ia
Menunggu Dan Mengingati Tuan
Yang Mengucapkan Mereka.

Dari An-Nu’man RA: Sabda
Rasulullah % maksudnya:
"Sesungguhnya apa yang kamu sebut
dari kebesaran Allah: At-Tasbih, At-
Tahlil dan At-Tahmid, berkeliaran di
sekeliling Arasy, suara mereka seperti
lebah, menunggu dan mengingati tuan
yang mengucapkan mereka. Apakah
kamu tidak suka bahawa ada bagi
kamu, atau sentiasa ada bagi kamu
mereka yang sentiasa mengingati
kamu?" [Al-Musnad (4/268-271), lbnu
Majah (3809), Sanadnya Sahih].

10- Di antara kelebihannya: Sangat
Berat Di atas Neraca Timbangan
Dari Abu Salma ra: Aku mendengar
Rasulullah # bersabda, maksudnya:
"Bertuah dan beruntung, —Baginda
mengisyaratkan dengan tangannya
lima perkara— sangat Dberatlah
timbangannya di atas neraca:

Subhanallah, Alhamdulillah, La llaha
lllallah dan Allahu Akbar, serta
seorang muslim yang kematian anak
soleh yang dikasihinya, maka dia
mengharapkan  pahala  daripada
Allah."  [As-Sunan al-Kubra  (6/50),
sanadnya Hasan].

11- Di Antara Kelebihannya: Setiap
Kalimah Yang Diucapkan Adalah
Sedekah.

Dari Abi Zar RA: Beberapa orang dari
kalangan sahabat Rasulullah i,
berkata kepada Baginda: Wahai
Rasulullah, golongan hartawan telah
membolot pahala yang banyak,
mereka bersolat sebagaimana kami
bersolat, mereka berpuasa
sebagaimana kami berpuasa, mereka

bersedekah dengan harta mereka
yang lebih daripada keperluan.

Sabda Nabi # yang bermaksud:
"Bukankah Allah telah menjadikan
untuk kamu sesuatu yang kamu boleh
sedekahkan dengannya?
Sesungguhnya setiap tasbih
(Subhanallah) itu sedekah, setiap
takbir (Allahu Akbar) itu sedekanh,
setiap tahmid (Alhamdulillah) itu
sedekah, setiap tahlil (La llaha lllallah)
itu sedekah, dan menyeru ke arah
kebaikan itu sedekah dan melarang
daripada kemungkaran itu sedekah.
Bahkan melakukan persetubuhan itu
sedekah.

Mereka berkata: Wahai Rasulullah,
adakah apabila seseorang dari kita
memenuhi  syahwatnya itu juga
memperolehi pahala? Jawab
Rasulullah #: Apakah pendapat kamu
jilka syahwat itu diletakkan pada
sesuatu yang haram, adakah dia
berdosa? Maka demikian jugalah
apabila syahwat itu diletakkan pada
sesuatu yang halal, maka dia
memperolehi pahala." [Sahih Muslim
(1006)].

12- Di Antara Kelebihannya: Nabi :&
Menjadikan Kalimah-Kalimah Ini
Ganti Membaca Al-Quran Bagi
Mereka Yang Tidak Pandai
Membaca Al-Quran.

Daripada Ibnu Abi Aufa R.A katanya:
seorang lelaki A’rabi (orang kampung)
datang bertemu Nabi #% dan berkata:
Wahai Rasulullah. saya tidak mampu
belajar al-Quran, ajarkan kepada saya
sesuatu yang membolehkan saya
beribadat. Sabda Nabi #: Ucaplah:

"Subhanallah, Alhamdulillah, La llaha
lllallah, Allahu Akbar, dan La Haula

wa la Quwwata llla Billah.)) Maka
lelaki itu menggenggam tangannya
seraya berkata: Ini adalah hak Allah,
mana pula bahagian saya? Sabda
Rasulullah #: Ucaplah:

Maksudnya: “Ya Allah, ampunilah aku,
kasihanilah aku, selamatkanlah aku,
kurniakanlah rezeki kepadaku dan
pimpinlah aku.” Maka A’rabi itu
mengambilnya dan menggenggam
tangannya satu lagi. Sabda Rasulullah
#: Orang ini telah memenuhi kedua
tangannya dengan kebaikan.)) [Sunan

Abu Daud (832), Sunan An-Nasaei (4/142),
Hasan.]

Wallahu a’lam.

“Maha Suci Allah,
Segala Puji Bagi Allah,
Tiada Tuhan Yang Berhak
Disembah Selain Allah
dan Allah Maha Besar”.

